Modulo lll: Implantacion da Norma

ISO 14001 nas empresas




1. Introducion

Hoxe en dia encontramonos ante unha situacion de concienciacion ambiental crecente. Os
cidadans e empresas cada vez mais levan a cabo novas iniciativas para poder alcanzar un
desenvolvemento socio-econdmico sostible, é dicir, un desenvolvemento en concordancia co

ambito que os rodea.

Estas novas iniciativas, en certo modo son convertidas por parte da Administracion, os clientes e

a sociedade en xeral en obrigas e requisitos.

Como consecuencia, a nivel empresarial, as empresas independentemente do seu tamaino ou
localizacion xeografica, tefien que cumprir cun maior numero de esixencias ambientais.
Para integrar o medio na xestion empresarial, € necesaria a utilizacion de determinadas
normativas que contefien os pasos a seguir para unha correcta implantacion do que se cofiece

como un Sistema de Xestion Ambiental.

A norma principal neste sentido é a norma UNE-NISO 14001 (VER NORMA).

Mediante o seu seguimento, ofrece a posibilidade de sistematizar, de xeito sinxelo, os aspectos
ambientais que se xeran en cada unha das actividades que se desenvolven na organizacion,
ademais de promover a proteccion ambiental e a prevencidon da contaminacion en equilibrio cos

aspectos socioeconomicos.

Que beneficios proporciona a empresa a sua implantacion?

Se se implanta este sistema seguindo totalmente a normativa, a sUa empresa posicionarase

como socialmente responsable, diferenciandose da competencia e reforzando, de xeito positivo,




a sUa imaxe ante clientes e consumidores. Optimizara a xestion de recursos e residuos e reducira
os impactos ambientais negativos derivados da sUa actividade ou aqueles riscos asociados a

situacions accidentais.

Economicamente, ademais de potenciar a innovacion e a produtividade, a sua organizacion tera
a posibilidade de reducir custos da xestion de residuos ou primas de sequros, eliminar barreiras a
exportacion, reducir o risco de sancions, ter maior acceso a subvencidns e outros tipos de

financiamento ou diminuir os riscos laborais motivando o persoal

2. PASOS PARA A IMPLANTACION DA NORMA.

Dependendo do tipo de empresa e as suas condicions, a implantacion deste sistema requirird un
maior ou menor esforzo econdmico, estrutural, tecnoldoxico ou  social:
- Economico, dado os custos iniciais de consultoria, mostraxes e certificacions, custos de
mantemento...

- Social, para a creacion dun equipo que lidere o proceso, pofier en marcha as metas ambientais a
seguir e manter o Sistema de Xestion Ambiental. Tamén supdn unha actitude de compromiso
continuado por parte da Direccion que debera ter valorado estratexicamente o valor que

adquirira a empresa coa certificacion.

- Estrutural e tecnoldxico no caso de ter que actualizar informacion, medios ou procesos de
producion, infraestruturas... para lograr unha adaptacion estrita do formulado pola Norma.
O principio no que se basea a Norma para a consecucion da implantacion Sistema de Xestion

Ambiental na empresa, é o denominado Ciclo de Mellora Continua.

(Fig. 1. Ciclo de Mellora Continua. Fonte: AENOR.)




Nel especificanse as etapas que se han de sequir para a implantaciéon da Norma nas empresas. En
resumo:

Planificar: Analizando a situacion existente da empresa, detectando os puntos prioritarios de
actuacion e programando actuacidns (que facer, como facelo, cando, con que medios...)

Facer: Trasladar a practica a planificacion realizada.

Verificar: Comprobar que o efectuado coincide co previsto, analizar as melloras alcanzadas,
contrastar a eficacia das accions emprendidas e comparar os resultados previstos cos realmente
obtidos.

Actuar: Detectar as dificultades e deficiencias encontradas, identificar e rexistrar as

oportunidades de mellora do Sistema de Xestion Ambiental.

Para a sUa implantacion, non existe un proceso estandar, todo dependera das caracteristicas da
empresa.

Algunhas actuacions previas para garantir o éxito do seu Sistema de Xestion Ambiental consisten
en:

Aanalizar os recursos dispoiiibles (tempo, recursos humanos, coflecementos, asesoria externa e
recursos economicos), busca de informacion necesaria, planificacion da formacion interna

necesaria en materia ambiental...

Unha vez levadas a cabo, estariase en condicions de comezar a implantar a norma.
Os pasos a seguir como xa comentamos, vefien detallados nesta e a continuacion,

desenvolveremos brevemente cada un deles:
a) PLANIFICACION:

Esta etapa estd composta por diferentes procesos ordenados segundo a suUa prioridade de
desenvolvemento. O primeiro deles consiste na definicion dunha politica ambiental na empresa.

1. Definicion da politica ambiental

A politica ambiental da empresa é un documento publico que reflicte o compromiso ambiental
da Direccion. Este debe estar perfectamente definido, documentado e actualizado. Ademais esta

baseado nos obxectivos e metas ambientais da empresa.

A definicion prestada pola norma é a seguinte:




"Declaracion por parte da organizacion sobre as suas intencidns e principios de accion acerca da sua
actuacion ambiental global, que lle proporciona un marco xeral de actuacién no que se fundamentan

0s seus obxectivos e metas ambientais,".

Ademais, sequndo a ISO 14001, a politica ambiental debe:

e Ser apropiada a natureza, tamafio e impactos ambientais das suas actividades, produtos
OU servizos.

e Incluir un compromiso de mellora continua.

e Recoller o compromiso da organizacidén a cumprir coa lexislacion aplicable e con outros
requisitos aos que estea subscrita.

e Proporcionar o marco para establecer e revisar os obxectivos e metas ambientais.
Ser documentada e comunicada a todos os empregados.

e Estaradisposicion de publico.

Unha vez elaborada, asinada e publicada, estariase en condicidns de pofier en marcha o sequndo

paso da planificacidn, a identificacion dos aspectos ambientais.

2. Identificacion de aspectos ambientais.

Os aspectos ambientais da empresa son aqueles elementos presentes no desenvolvemento das

sUas actividades que poden interaccionar co medio.

E importante localizalos xa que son o obxectivo directo dunha posterior avaliacidon ambiental que
determinara a suUa afeccion, perigosidade ou interaccion co medio. Algins que podemos

encontrar son:

- Emisions a atmosfera.
- Xestion de residuos.
- Verteduras a auga.

- Contaminacion de chans.




- Utilizacion de materias e recursos naturais.
- Ruido, impacto visual, olores, po, vibracions.
- Efecto sobre os ecosistemas

- Factores ambientais locais.

A avaliacion posterior destes tefien a finalidade de determinar se estes son significativos ou non.
Un aspecto ambiental significativo é aquel que tras a sUa avaliacion ambiental é considerado
influente no medio e precisard polo tanto a aplicacion dunha accidon correctora.
Para avalialos correctamente, é necesario ter en conta todas as situacions posibles que poden
presentarse nunha empresa, é dicir, situacions normais, anormais e de risco (incidentes,
accidentes, situacions de emerxencia...) asi como as actividades pasadas, presentes e
proxectadas.

As etapas de avaliacion son:

1. Identificacién dunha actividade ou proceso levado a cabo pola empresa.
2. Identificacion dos aspectos ambientais asociados a esa actividade.
3. Identificacion dos impactos ambientais asociados a esa actividade.

4. Avaliacion dos impactos e determinar se son ou non son significativos.

E importante que todas as actuaciéns que a empresa realice para implantar a ISO estean dentro
do ambito legal ambiental, polo que é necesario cofiecer todos os requisitos legais que son

aplicables tanto a nivel nacional como a nivel europeo.

3. Requisitos legais e outros requisitos.

A empresa tera que cofiecer toda a lexislacion ambiental relativa aos aspectos ambientais
detectados nas suas actividades, servizos e produtos. Desta forma poderd incorporar ao seu
Sistema de Xestion Ambiental as que considere de importancia a xeito de Requisitos
fundamentais. Tamén pode haber empresas que inclUa requisitos voluntarios de propia iniciativa.
A lexislacion ambiental ocUpase de augas, atmosfera, residuos, normas xerais, ruido, medio

natural, vibracions, seguridade, substancias e preparados quimicos perigosos, etc.




Dada esta demanda de lexislacidn, actualmente existen numerosas empresas externas que
proporcionan servizos de axuda para acceder &s disposicions normativas que afectan as
actividades dunha entidade, e mesmo facilitan resumos do seu contido para a sua mellor
comprension.

Tamén existen guias accesibles a todos os cidadans en determinados portais institucionais, por
exemplo o Manval Practico de Lexislacion Ambiental a través da web da sociedade

publicalHOBE do Pais Vasco (www.ihobe.es)

4. Definicion de obxectivos e metas ambientais a conseguir e definicion do programa de

xestion ambiental.

Toda organizacion en materia ambiental, debe establecer unha serie de obxectivos e metas reais
que tefan unha conexion clara cos seus aspectos ambientais significativos.
En primeiro lugar €é conveniente saber diferenciar entre obxectivos e metas:
Obxectivos: Fins ambientais xerais que a organizacion pretende alcanzar, baseados na politica

ambiental e nos aspectos ambientais significativos, e cuantificados sempre que sexa posible.

Metas: Requisitos detallados de actuacidn, cuantificados sempre que sexa posible, aplicados a
organizacion ou a partes desta, que tefien a sua orixe nos obxectivos ambientais e se deben

cumprir para alcanzar os devanditos obxectivos. (Fito parcial para chegar a un obxectivo).

Os obxectivos e metas ambientais deben de ser coherentes en todo momento coa Politica
Ambiental da empresa (redactada no inicio do desenvolvemento do Sistema de Xestion
Ambiental). Ademais habera que ter en conta outros factores influentes para a organizacion
como son:

- Tecnoloxia dispofiible.

- Opcions financeiras.

- Opcidns de mercado.

- Opinion ou suxestions das partes interesadas.

- Esixencias requlamentarias e legais.

- Aspectos ambientais significativos.




Tratase de establecer obxectivos que potencien a Mellora Continua, é dicir, unha reducion dos
impactos ambientais da empresa. Para comprobar que isto se cumpre, podense establecer
indicadores ambientais que permitan medir os impactos ambientais significativos de forma que
poida seguirse a sua evolucion no tempo, comprobando o funcionamento global do Sistema de

Xestion Ambiental.

E unha descricién documentada das responsabilidades e os medios que a empresa utilizara para
levar a cabo o cumpro dos obxectivos e metas ambientais definidas nun prazo establecido.
O programa de xestion ambiental ird dirixido a lograr o cumprimento da politica ambiental da
empresa e debe implicar compromisos concretos de persoas especificas cuxas actividades
incidan no comportamento ambiental da organizacién. Ademais debe revisarse periodicamente

para mantelo actualizado.

a) IMPLANTACION

Nesta etapa desenvolveranse actividades de formacion, sensibilizacion, control e comunicacion

por parte da empresa.

1. Estruturas e responsabilidades:

E evidente a necesidade de establecer unha orde e reparticion das tarefas entre os empregados
para definir as responsabilidades e a autoridade dentro da estrutura da empresa. Esta tarefa
compete directamente a Alta Direccion.

A norma dita textualmente ao respecto:

"A direccion debe promover os recursos esenciais para a implantacion e control do sistema de xestion

ambiental"”

Estes recursos poden ser por exemplo, humanos, formativos, tecnoldxicos ou financeiros.
As funcidns e responsabilidades que asignen aos empregados deberan lograr unha correcta

implantacion e mantemento do sistema. Asi mesmo estes deberan dispofier de medios de




comunicacidn coa alta direccion para transmitirlles en calquera momento o estado do sistema.

No manual do Sistema de Xestidon deberan estar perfectamente definidas estas competencias.

2. Formacion, sensibilizacion e competencia profesional:

Ademais de asignar as funcions e responsabilidades, a Alta Direccion tamén debera formar e
concienciar os seus empregados en materia ambiental e transmitirlles o seu compromiso a través

da politica ambiental.

O persoal que desempeiie funcions especificas ou que poidan ocasionar impactos ambientais
significativos (xestion de residuos, manipulacion de quimicos, actividades ruidosas...) debera
estar correctamente formado ben polos seus estudos ou por experiencia posterior.
Ademais, estes traballadores deberan ter conciencia da importancia da conformidade coa
politica e os procedementos ambientais, os impactos ambientais significativos, reais ou
potenciais das sUas actividades de traballo, os beneficios ambientais derivados dun mellor
comportamento persoal e as posibles consecuencias en caso de apartarse dos procedementos de
operacion especificados.

3.Comunicacion:

Como xa se comentou, a comunicacion da empresa tanto interna (entre os diferentes postos de
empregados e coa Direccidn) como externa, (con entes alleos & empresa que influen
directamente na sua actividade, vecinos, clientes, autoridades competentes e publico en xeral)

debe ser fluida e transparente.

Calquera documento con fins comunicativos debera estar ao alcance e dispoiiibilidade de todas
as persoas interesadas e para calquera organismo externo inspector ou con potestade para vixiar

e controlar determinadas actividades da organizacion.
4. Documentacion do Sistema de Xestion Ambiental:

E importante que todas as accions tomadas para elaborar o Sistema de Xestién, estean
reflectidas en documentos (en papel ou formato informatico) actualizados. Entre eles incluense
os manuais de xestion (politica ambiental, definicion de obxectivos e metas, asignacion de
funciéns...), instrucions que mostren como se realizan as actividades da

empresa, Planes (auditorias, formativos...), Programas e Normativas...




O manual indicanos de forma global que se fai na empresa para levar a cabo o cumpro dos

requisitos fixados pola Norma

Os procedementos indicanos como o fai e as instrucions técnicas para cada parte do proceso
produtivo.

Os rexistros indicannos que parte dos requisitos do Sistema se estan a cumprir.

5. Control da documentacion:

Dada a esixencia de documentacidn, a empresa ademais deberd crear procedementos para
controlar estes documentos, asegurando a sua localizacion e disposicion nos puntos necesarios, a
sUa revision e aprobacidon e a suUa axeitada identificacion e conservacion polos periodos

establecidos.

Esta documentacion debe ser lexible, estar datada e conservada de xeito ordenado.

6. Control operacional

O control operacional esta formado pola documentacién xerada para identificar e controlar
aquelas operacions e actividades relacionadas cos aspectos ambientais significativos
identificados.

O obxectivo serd controlar a actividade sequndo uns requisitos concretos e verificar o seu
resultado.

Este control tamén é aplicable a todas aquelas actividades que poden xerar efectos indirectos.
7-.Plan de emerxencia e capacidade de resposta.

Todas as empresas deben protexer os seus empregados dos posibles accidentes que poden
acontecer no traballo. Para iso, é imprescindible dispofier dun plna de actuacion en caso de
emerxencia e capacidade de resposta ante calquera circunstancia deste tipo.
Por iso, sobre todo nos Ultimos anos, a materia en Prevencion de Riscos Laborais viuse
incrementada e cada vez son mais os medios formativos, normativos, materiais... disponibles

para as empresas interesadas.

Un programa de prevencion de riscos debe incluir como minimo:




- Identificacion e avaliacion de accidentes potenciais e situacions de emerxencia

- Prevencion de accidentes

- Plans de emerxencia que permitan previr e eliminar calquera efecto ambiental das emerxencias

identificadas na empresa.
- Simulacros e plans de evacuacion

- Actitudes adoptadas ante situacions anteriores.

c) COMPROBACION
1. Seguimento e medicion.

Esta actitude é importante xa que nos permite saber o estado e o funcionamento do Sistema de
Xestion. A finalidade é establecer un método de medida das caracteristicas claves das operacions
ou actividades que poidan ter un impacto relevante (significativo) no medio. Tamén se
consideran como actuacions de seguimento ou medicion a calibracion e mantemento dos
equipos de inspeccion, o cumpro ou non da lexislacion e regulamentacidon aplicable e a

actualizacion dos procedementos e rexistros pertinentes.
2. Avaliacion do cumprimento legal.

O obxectivo é o de comprobar se a lexislacion ambiental adoptada e usada pola empresa se
axusta a legalidade establecida. Para iso, a empresa establecera un procedemento documentado
de avaliacion e recollera os resultados mediante un rexistro que debe estar dispoiiible en todo

momento para calquera entidade interesada.

1. Non conformidade, accion correctora e accion preventiva.
As veces a empresa comete unha serie de erros na implantacién do Sistema de Xestion
Ambiental. Estes erros poden consistir en realizar actuacions contrarias ao establecido na
Norma incumprindo asi un requisito. Ante este problema, a Organizacion debera realizar
tras a sua deteccion accions correctoras para eliminar esta NoConformidade e establecer
do mesmo modo Accidns Preventivas para evitar que o problema puntual volva repetirse.
Consecuentemente, deberd incluir calquera modificacion nos procedementos

documentados.

2. Rexistros.




Os rexistros como xa explicamos antes, deben manterse lexibles, identificables e
actualizados xa que son os documentos que recollen os resultados da nosa actividade,
produto ou servizo implicado. Do mesmo modo, deberad existir algun procedemento que
regule estes, é dicir, que identifique, conserve e elimine os rexistros segundo a

necesidade da empresa.

Os rexistros recomendables son:

- Identificacion e avaliacion de aspectos ambientais.
- Requisitos legais.

- Comunicacions

- Auditorias internas

- Analise de augas residuais, emisions atmosféricas, de ruido...

3. Auditoria interna do SGMA.

Consiste na revision periddica de como funciona o Sistema de Xestion Ambiental. Permite
ademais comprobar o nivel de conformidade coa lexislacion.

E un proceso sistematico e documentado que se debe levar a cabo por alguén alleo & actividade
que se auditar para que tefia unha actitude critica. Este proceso é de verdadeira importancia para
a mellora continua da actuacion ambiental. Seria como someterse a un exame no que o aprobado
seria que o sistema funciona correctamente e o suspenso que non funciona como deberia. Estes

resultados son revisados pola Direccion de forma periddica.

d) ACTUACION
1. Revision pola direccion.
Unha vez implantado o Sistema de Xestion Ambiental, a Direccion debe revisar o seu
funcionamento e a sua evolucidon na empresa para asegurarse de que se estan a cumprir 0s
obxectivos e o Sistema tende ao  concepto de Mellora  continua.

2. Certificacion do Sistema de Xestion Ambiental.

A certificacion do Sistema de Xestion ambiental é levada a cabo por unha entidade allea &

empresa. Consiste nunha avaliacion do proceso de forma obxectiva cuxa finalidade é a de

~




conceder ou non un certificado que acredite que a empresa avaliada implantou correctamente a
Norma ISO 14001. Esta avaliacion externa aseméllase as auditorias que levou a cabo a empresa

de forma interna.
A posesion da certificacion por parte da empresa recofiece:

-O establecemento e funcionamento dun Sistema de Xestion Ambiental.
-O compromiso de mellorar a sUa actuacion ambiental e de establecer unha avaliacion
sistematica, obxectiva e periddica mais ala dos requisitos establecidos pola lexislacion.

- A participacion activa dos empregados.

3. QUE BENEFICIOS SUPON A SUA IMPLANTACION PARA A
EMPRESA?

O comportamento medio ambiental na empresa pode influir directamente sobre a sua producion
e sobre as persoas partes interesadas que colaboran e interaccionan coa empresa (accionistas e
investidores, a Administracion, entidades financeiras e compaiias de seguros, sociedade en

xeral...)

e Alguns dos beneficios concretos son:

e Permite consumir menos recursos e mellorar a conta de resultados.
e Repercusions positivas na calidade de procesos e produtos

e Mellora da relacion coa Administracion local e ambiental

e Motivacion dos empregados

e Facilidade de acceso a subvencions e axudas publicas.

e Mellora da comunicacion interna da empresa.




